
ഉപോദ്‌ ഘാതം



കു ടിക്കഥകകളുടെ ത്രകവുഠ പുറഠറവ്വും 

0.1 ഗവേഷണലക്ഷ്യം 

"അവര്‍ ജീവിതത്തിന്‌ ജീവിതത്തോടുള്ള ആസക്തിയുടെ കുരുന്നുകള്‍. 

നിങ്ങളിലൂടെ അവരെത്തുന്നു; പക്ഷേ അവര്‍ നിങ്ങളില്‍ നിന്നല്ല വരുന്നത്‌. അവര്‍ 

നിങ്ങളൊപ്പം. പക്ഷേ അവര്‍ നിങ്ങളുടെ സ്വന്തമേ അല്ലല്ലോ? കുഞ്ഞുങ്ങള്‍ക്ക്‌ 

സ്നേഹം നല്‍കു, പക്ഷേ നിങ്ങളുടെ വിചാരങ്ങള്‍ നല്‍കരുതേ; എന്തെന്നാല്‍ 

അവര്‍ക്ക്‌ അവരുടെതന്നെ വിചാരങ്ങളുണ്ടല്ലോ?” ( 1996: 129 

പ്രവാചകദര്‍ശനത്തില്‍' ഖലീല്‍ ജി്രാന്‍ നിരീക്ഷിക്കുന്നതുപോലെ 

ചിന്തകളും ആഗ്രഹങ്ങളും സ്വപ്നങ്ങളും നിറഞ്ഞ സവിശേഷമായ ഒരു 

കാലഘട്ടമായിട്ടാണ്‌ ബാല്യം പൊതുവെ കരുതപ്പെടുന്നത്‌. 

ബാല്യകാലാനുഭവങ്ങള്‍ ജീവിതവസാനം വരെ വ്യക്തിക്ക്‌ ഉത്തേജനവും 

ആവേശവും പകര്‍ന്നു നല്‍കുന്നു. സുഘടിതമായ ഒരു സാമൂഹിക ജീവിതത്തിന്‌ 

വേണ്ട അസ്ഥിവാരം രൂപപ്പെടുന്നതും ബാല്യകാലത്താണ്‌. ( 1963: 

76 

കേള്‍ക്കാന്‍ ഇമ്പമുള്ള ശൈലികളും പ്രയോഗങ്ങളും കുട്ടികളുടെ പേരില്‍ 

ഏറെ പ്രചരിച്ചിട്ടുണ്ട്‌. “കുട്ടികളുടെ ശ്വാസോഛ്വാസത്തിലൂടെയാണ്‌ ലോകം 

നിലനില്‍ക്കുന്നത്‌, “കുഞ്ഞുങ്ങള്‍ നമ്മുടെ സ്വാത്ര്ത്രയത്തിന്‍െറ നൈരന്തര്യമാണ്‌', 

കുഞ്ഞുങ്ങളെ കാണുമ്പോള്‍ നാം നമ്മുടെ അമരത്വത്തില്‍ ആസ്വദിക്കുന്നു” എന്നീ 

പാഠങ്ങള്‍ ഉക്കൂട്ടത്തില്‍പ്പെടുന്നു. ജ്ഞാനിയായ മകന്‍ സന്തോഷവാനായ 

പിതാവിനെ സൃഷ്ടിക്കുന്നു, മടിയനായ മകന്‍ അമ്മയുടെ ഭാരമാണ്‌” എന്ന 

രീതിയിലുള്ള നിരീക്ഷണങ്ങളും, “കുട്ടികളെ സ്നേഹിക്കൂ; അവര്‍ നല്ലവരാണ്‌, 

കുട്ടികള്‍ ഭൂമിയുടെ ലാവണ്യവും ഇന്നിന്‍െറ ഈടുവെയ്പ്പുമാണ്‌, കുട്ടി 

മനുഷ്യന്‍െറ പിതാവാണ്‌” എന്നിങ്ങനെയുള്ള മുന്‍വിധികളും ദൈനംദിന 

വ്യവഹാരത്തില്‍ ഉപയോഗിച്ചു വരുന്നു. (സഹദേവന്‍ എം.ജി, 1974: 37) 

'കുഞ്ഞുങ്ങളെ എന്റെ അടുത്തേക്ക്‌ അയക്കുവിന്‍' എന്ന യേശുവചനവും

“കുട്ടികളെ സ്വന്തം സ്വത്തായി കരുതി വളര്‍ത്തുവിന്‍' എന്ന ഖുര്‍ആന്‍ 

വാകൃവും വിവിധ മതവിഭാഗങ്ങള്‍ കുൂട്ടികളിലര്‍പ്പിക്കുന്ന വിശ്വാസത്തെയും 

അവര്‍ക്ക്‌ നല്‍കുന്ന സ്ഥാനത്തെയും അടയാളപ്പെടുത്തുന്നു. “കുട്ടികള്‍ 

ദൈവത്തിന്‍െറ വരദാനമാണ്‌” (ഗാന്ധിജി) “ഒരു കുഞ്ഞിന്‍െറ നിഷ്കളങ്കമായ 

മുഖം കാണുമ്പോള്‍ ദൈവത്തിന്‍െറ സാന്നിധ്യം നാം അറിയുന്നു” (ടാഗോര്‍) 

എന്നീ മൊഴിമുത്തുകള്‍ മുതിര്‍ന്നവര്‍ക്ക്‌ കുട്ടികളോടുള്ള സഹാനുഭൂതിപരമായ 

സ്നേഹത്തിന്‍െറയും വിശ്വാസത്തിന്‍െറയും സൂുചകങ്ങളായി കരുതാം. 

(ബാലാനന്ദ സ്വാമി, 1952: 37) 

കുട്ടിക്കാലം” കഥകളുടെയും, കളികളുടെയും കാലമായി പൊതുവെ 

കരുതിവരുന്നുണ്ട്‌. കേള്‍ക്കുന്നതെന്തും കഥയായി സ്വാംശികരിക്കാനുള്ള 

കുട്ടികളുടെ താല്‍പര്യത്തെ മുന്‍നിര്‍ത്തിയാണിത്‌. ബാല്യകാലത്ത്‌ കുട്ടികള്‍ 

പരിചയപ്പെടുന്ന കഥകളും മറ്റു സാഹിത്യരൂപങ്ങളും അവരുടെ 

വ്യക്തിത്വവികാസത്തെയും ബുദ്ധിവികാസത്തെയും സ്വാധീനിക്കുന്നു” ( 

1989: 173). ആധുനികവിദ്യഭ്യാസത്തില്‍ കഥനത്തിന്‌ സവിശേഷമായ സ്ഥാനം 

നല്‍കിയിട്ടുണ്ട്‌. ഇത്‌ കുട്ടികളുടെ ബുദ്ധിവികാസത്തെയും പഠനത്തെയും 

ധനാത്മകമായി ( ) സ്വാധീനിക്കുന്നു ( 1989: 199) എന്ന 

കണ്ടെത്തലിന്റെ പശ്ചാത്തലത്തിലാണത്‌. കഥയുടെ മാസ്മരസിദ്ധികള്‍ 

ബാലമനസ്സുകളില്‍ സൃഷ്ടിക്കുന്ന അത്ഭുതങ്ങളെ വിലയിരുത്തിക്കൊണ്ട്‌ “കഥകള്‍ 

പറഞ്ഞു കൊടുക്കുന്ന പഴയ വിദ്യാഭ്യാസമാണ്‌ ഏറ്റവും നല്ല വിദ്യാഭ്യാസം” 

(നിത്യചൈതന്യയതി, 2001: 67) എന്ന അഭിപ്രായവും ഉയര്‍ന്നു വന്നിട്ടുണ്ട്‌ 

ഗര്‍ഭാവസ്ഥയിലിരിക്കെത്തന്നെ കുട്ടികള്‍ പരിസരത്തില്‍ ഇടപെടാന്‍ 

പരിശീലനം നേടുന്നുവെന്ന്‌ ആധുനിക ശരീരശാസ്ര്രം അവകാശപ്പെടുന്നു.” 

ജനിച്ചുവീഴുന്ന നിമിഷം മുതല്‍ ഈ ഇടപെടലിന്‌ വേഗത കൂടുന്നു. തന്റെ 

ചുറ്റുപാടിനെ കുറിച്ച്‌ അറിയാനുള്ള ആഗ്രഹം ചെറിയ കൂട്ടികളില്‍ വര്‍ദ്ധിച്ച 

തോതില്‍ കാണാം. മാതാപിതാക്കളോടും കൂട്ടുകാരോടും മുതിര്‍ന്നവരോടും 

ചോദ്യങ്ങളിലൂടെ അവര്‍ തങ്ങളുടെ ജിജ്ഞാസ പങ്കുവെയ്ക്കുന്നു. നീരീക്ഷിച്ചും 

വിവരങ്ങള്‍ക്ക്‌ കാതോര്‍ത്തും അനുഭവങ്ങളില്‍ നിന്നും ആര്‍ജ്ജിക്കുന്ന അറിവാണ്‌

കുട്ടികളുടെ ഭാഷാപരവും സാമുഹൃപരവുമായ വികസനം സാധ്യമാക്കുന്നത്‌ 

( 1999:148-159 കാഴ്ചകള്‍ക്കപ്പുറത്തുളള വിവരങ്ങള്‍ക്ക്‌ കഥകള്‍ 

കൂട്ടുവരുന്നു. ദൃശ്യപ്രപഞ്ചത്തിനുമപ്പുറത്തുളള ലോകത്തെ കാണാന്‍ കൂട്ടികളെ 

ഏറ്റവും സഹായിക്കുന്ന ഭാഷാവ്യവഹാരരൂപമായി കഥകളെ അടയാള 

പ്പെടുത്താവുന്നതാണ്‌. 

ഭാഷാസാഹിത്യചരിര്രത്തില്‍ എല്ലാ പ്രസ്ഥാനങ്ങള്‍ക്കു സമാന്തരമായും 

എന്നാല്‍ പരോക്ഷമായും നിലകൊണ്ട ആവിഷ്കാരരീതിയായിരുന്നു കഥനം. 

നേരമ്പോക്കുകളുടേയും മുന്നറിയിപ്പുകളുടെയും പ്രതിക്ഷകളുടെയും രൂപത്തില്‍ 

ഇത്‌ മുതിര്‍ന്നവര്‍ക്കിടയില്‍ നിലനിന്നപ്പോള്‍, ജീവിതപരിശീലനത്തിന്റെയും നാട്ട 

റിവിന്റേയും ബാലപാഠങ്ങളായി സംസ്കരിക്കപ്പെട്ട അനുഭവങ്ങള്‍ കുട്ടിക്കഥക 

ളായി നിന്നു. ഇങ്ങനെ ഭാഷയുടെ ചരിത്രത്തോളം പഴമ കുട്ടിക്കഥകള്‍ക്കും 

ദര്‍ശിക്കാം. 

കഥകളുടെ ലോകത്ത്‌ ജീവിക്കാന്‍ കുട്ടികള്‍ ഏറെ ഇഷ്ടപ്പെടുന്നു. 

ഭക്ഷണം കഴിക്കാനും ഉറങ്ങാനും കഥകള്‍ കൂട്ടുവേണമെന്ന്‌ കുട്ടികള്‍ വാശിപിടി 

ക്കാറുണ്ട്‌. ഇളം മനസ്സുകളിലേക്ക്‌ ചിന്തയും ഭാവനയും പകര്‍ന്നു നല്കാന്‍ നല്ല 

കഥകള്‍ക്ക്‌ കഴിയുന്നു. എല്ലാ സമൂഹങ്ങളിലും നാടോടിപാരമ്പരൃഘട്ടം മുതല്‍ 

തന്നെ കുട്ടിക്കഥകളുടെ കൈവഴികള്‍ വ്യക്തമായികാണാം. ഗുരുകുലസ്രമ്പദായ 

ത്തില്‍ ശിഷ്യന്‌ ലോകജ്ഞാനം വര്‍ദ്ധിപ്പിക്കുവാന്‍ ഗുരു സ്വീകരിച്ചിരുന്ന പ്രധാന 

OLDS ആശയങ്ങളെ കഥകളുമായി ഉള്‍ച്ചേര്‍ത്ത്‌ അവതരിപ്പിക്കുക എന്നതായിരു 

ന്നു. പ്രാചീന വിദ്യാക്രേന്രങ്ങളായിരുന്ന നളന്ദ, വളഭി, ജഗദ്ധല എന്നിവിടങ്ങളില്‍ 

കഥനം ഒരു പഠനതന്ത്രമായി സ്വീകരിക്കപ്പെട്ടിരുന്നു ( , 1995: 134-138). 

ഇതില്‍ ജാതക കഥകള്‍ ബുദ്ധമതപ്രചരണവുമായി ബന്ധപ്പെട്ടു കിടക്കുന്നു. 

ശിഷ്യന്മാരുടെ സംശയങ്ങള്‍ക്കുള്ള ഉത്തരമായിട്ടാണ്‌ ഗുരു ഈ കഥകള്‍ അവതരി 

പിക്കുന്നത്‌. പഞ്ചത്ര്രം കഥകളുടെ നിര്‍മ്മിതിക്കു പിന്നില്‍ മന്ദബുദ്ധികളായ 

കുമാരന്മാരെ ബുദ്ധിമാന്മാരാക്കുക എന്ന സന്ദേശം തന്നെ രേഖപ്പെടുത്തിയിട്ടുണ്ട 

(സുമംഗല, 1991: 5).

ഗൃഹസദസ്സുകളില്‍ മുത്തശ്ലിമാരാണ്‌ കുട്ടികള്‍ക്ക്‌ പ്രിയപ്പെട്ട കഥാകാരിക 

ളായി നിലകൊണ്ടത്‌. അംഗവിക്ഷേപം കൊണ്ടും ലളിതവും സംഭാഷണത്മകവു 

മായ ഭാഷാശൈലികൊണ്ടും കുട്ടികളെ വിസ്മയിപ്പിക്കാന്‍ മുത്തശ്ലിമാർക്ക്‌ കഴി 

ഞ്ഞിരുന്നു. വേദേതിഹാസങ്ങളില്‍ നിന്നോ പുരാണങ്ങളില്‍ നിന്നോ ഒരു 

മുഹൂര്‍ത്തം അടര്‍ത്തിയെടുത്ത്‌ സംസ്കരിച്ച്‌ കുട്ടിയുടെ ജീവിതസന്ദര്‍ഭവുമായും 

പരിസരവുമായും ബന്ധപ്പെടുത്തി കഥകള്‍ മെനയുവാന്‍ മുത്തശ്ശിമാര്‍ കാണിച്ച 

കയ്യടക്കം പില്‍ക്കാലത്ത്‌ നാടകസങ്കേതമായിപ്പോലും സ്വീകരിച്ചിട്ടുണ്ട്‌.” 

ചെറുകഥകളെപോലെ കുട്ടിക്കഥകള്‍ക്കും നിയതമായ രൂപഭാവങ്ങള്‍ 

കൈവരുന്നത്‌ പത്തൊന്‍പതാം നൂറ്റാണ്ടിലാണ്‌. വ്യാവസായികവിപ്പവത്തിന്റെ 

കുതിപ്പിര്‍ ഇതര സാഹിത്യരൂപങ്ങളെ പിന്‍പറ്റി ബാലകഥാസരണിയും 

വികാസം പ്രാപിച്ചുവന്നു. എന്നാല്‍ വൈവിധ്യമാര്‍ന്ന രചനാത്ര്ത്രങ്ങളും അവത 

രണരീതികളും ഇക്കാലത്തെ കുട്ടിക്കഥകളില്‍ ദൃശ്യമല്ല. കഥ കൊണ്ട്‌ കാര്യം പറ 

യുക എന്ന രീതിയാണ്‌ പൊതുവെ സ്വീകരിക്കപ്പെട്ടു കാണുന്നത്‌. 

മലയാളത്തില്‍ കുട്ടിക്കഥകള്‍ അച്ചടിരൂപത്തില്‍ ആദ്യമായി പ്രത്ൃക്ഷപ്പെടു 

ന്നത്‌ പാഠപുസ്തകത്താളുകളിലാണ്‌. പ്രശസ്തരായ വൈയാകരണന്മാരുടെ 

നേതൃത്വത്തില്‍ തയ്യാറാക്കിയവയായിരുന്നു ഈ പാഠപുസ്തകങ്ങള്‍. 1860 ല്‍ 

ഹെര്‍മന്‍ ഗുണ്ടര്‍ട്ട തയ്യാറാക്കിയ പാഠമാലയില്‍ ഗദൃപഠനത്തിനായി കഥകള്‍ 

ഉള്‍പ്പെടുത്തിയിരുന്നു. കേരളവര്‍മ്മ വലിയ കോയിത്തമ്പുരാന്‍, കുറ്റിപ്പുറത്ത്‌ 

കേശവന്‍നായര്‍, പള്ളത്ത്‌ രാമന്‍ എന്നിവര്‍ എഡിറ്റുചെയ്ത പാഠപുസ്തകങ്ങ 

ളില്‍ കുട്ടിക്കഥകള്‍ കാണാം. ക്രമേണ എല്ലാ പാഠപുസ്തകങ്ങളിലും കുട്ടിക്കഥ 

കള്‍ പ്രധാനചേരുവകളായി മാറി.” 

വിവര്‍ത്തനങ്ങളും പുനഃരാഖ്യാനങ്ങളും സംഗ്രഹങ്ങളും നിറഞ്ഞ ഒരു 

ബാലകഥാലോകമാണ്‌ ഇരുപതാംനുറ്റാണ്ടിന്റെ ആദ്യത്തില്‍ കാണുന്നത്‌. 

പ്രശസ്ത സാഹിത്ൃയനായകന്‍മാരുടെ കുട്ടികള്‍ക്കായുള്ള രചനകളുടെ കാലമായി 

രുന്നു ഇതെന്ന്‌ പറയാം . ഇ.വി.കൃഷ്ണപിള്ള, കൈനിക്കര കുമാരപിള്ള എന്നിവ 

രുടെ സ്വത്ര്ത്രസ്വഭാവം പുലര്‍ത്തുന്ന രചനകള്‍ പുറത്തു വന്നത്‌ ഈ കാലഘട്ട 

ത്തിലാണ്‌. ചങ്ങമ്പുഴയുടെ നേതൃത്വത്തില്‍ ബാലസാഹിതി ഗ്രന്ഥാവലിക്ക്‌ രൂപം

നല്‍കിയെങ്കിലും ഇത്‌ പരാജയപ്പെടുകയാണ്‌ ഉണ്ടായത്‌.” “തെറ്റു തിരുത്താന്‍ 

തയ്യാറായിക്കൊണ്ടു തന്നെ പറയട്ടെ, തനിമയുടെ തിളക്കമാര്‍ന്ന കൃതികള്‍ ഒന്നും 

ഈ കാലഘട്ടത്തില്‍ പിറന്നു വീണ്‌ കാലപ്രയാണത്തില്‍ അതിജീവിച്ച്‌ ഇന്നത്തെ 

തലമുറയുടെ അടുത്തേക്ക്‌ കടന്നു വന്നിട്ടില്ല' (കെ. വി രാമനാഥന്‍,1997: 59) എന്ന 

വിലയിരുത്തലില്‍ നിന്നും ഇക്കാലത്തെ രചനകളുടെ ഏകദേശരൂപം മനസ്സിലാ 

ക്കാന്‍ സാധിക്കും. 

സ്വാത്ര്ത്ര്യാനന്തര കാലഘട്ടം സാഹിത്യത്തിലെ നവോത്ഥാനഘട്ടമായി 

പൊതുവെ കരുതപ്പെടുന്നു. ഏറെ നാളുകള്‍ നിന്ന പോരാട്ടത്തിനുശേഷം വൈദേ 

ശികഭരണത്തില്‍ നിന്നും മോചനം നേടിയ ഒരു ജനതയുടെ ജീവിതാവേശം 

ഇക്കാലത്തെ എല്ലാ രചനകളിലും ദൃശ്യമായിരുന്നു. മതേതരത്വം, ജാതിചിന്ത 

ക്കെതിരെയുള്ള പോരാട്ടങ്ങള്‍, സമത്വം എന്നിവയിലുന്നിയുള്ള പ്രമേയങ്ങള്‍ ബാല 

സാഹിത്യത്തിലും പ്രത്ൃക്ഷപ്പെട്ടതായി കാണാം.” 1947-ല്‍ മാത്യു എം കുഴിവേലി 

യുടെ നേതൃത്വത്തില്‍ ആരംഭിച്ച ഗ്രേഡ്‌ ചെയ്ത പുസ്തകങ്ങളുടെ പ്രസിദ്ധീകര 

ണവും നന്തനാര്‍, കാരൂര്‍ എന്നിവരുടെ രചനകളും ഇതില്‍ എടുത്തു പറയത്ത 

ക്കതാണ്‌. 

മലയാളത്തില്‍ ബാലസാഹിത്യം ഒരു പ്രസ്ഥാനം എന്നനിലയില്‍ പരിഗണി 

ക്കപ്പെടുന്നത്‌ അറുപതുകളിലാണ്‌. കുട്ടികള്‍ക്ക്‌ വേണ്ടിയുള്ള കഥകളുടെ പ്രാധാ 

ന്യം തിരിച്ചറിഞ്ഞ മാലി, സുമംഗല, കെ.വി. രാമനാഥന്‍, എ. വിജയന്‍, പി. നര്ര്ര 

നാഥ്‌ എന്നിവരുടെ രംഗപ്രവേശത്തോടെ ആയിരുന്നു അത്‌. ലളിതമായ ആഖ്യാ 

നരീതി, കുട്ടികള്‍ക്ക്‌ യോജിച്ച ഭാഷാപ്രയോഗങ്ങള്‍, സുപരിചിതമായ കഥാപരി 

സരം, കുട്ടികള്‍ ഇഷടപ്പെടുന്ന കഥാപാത്രങ്ങള്‍ എന്നിവ ഇവരുടെ കഥകളെ കുട്ടി 

കളുമായി കൂടുതല്‍ അടുപ്പിച്ചു. സൌജന്യവും സാര്‍വ്രതികവുമായ വിദ്യാഭ്യാസം 

എല്ലാ കുട്ടികള്‍ക്കും പ്രാപ്യമായതോടെ ബാലസാഹിത്ൃത്തിന്റെ സാമൂഹികപശ്ചാ 

ത്തലം കൂടുതല്‍ വിപുലമാവുകയും ബാലസാഹിത്യകൃതികള്‍ തുടര്‍ച്ചയായി പുറ 

ത്തിറങ്ങുകയും ചെയ്തു. 

ഇങ്ങനെ അറുപതുകളില്‍ ആരംഭിച്ച വിദ്യാഭ്യാസനവോത്ഥാനത്തിന്റെ 

തുടര്‍ച്ചയായിട്ടാണ്‌ ബാലസാഹിത്യം ഇന്നും മുന്നോട്ട പോയിക്കൊണ്ടിരിക്കുന്നത്‌.

അക്കാലത്തെ കൃതികള്‍ തന്നെയാണ്‌ ഇന്നും ബാലസാഹിത്ൃത്തിന്റെ മുന്‍നിര 

യില്‍ നില്ക്കുന്നത്‌ എന്നതും ശ്രദ്ധേയമാണ്‌. 

അതോടൊപ്പം തന്നെ ഒട്ടേറെ പരീക്ഷണങ്ങള്‍ നടക്കുന്ന ഒരു മേഖലയായി 

ഇതു വളര്‍ന്നു കഴിഞ്ഞിരിക്കുന്നു. വിഷയം, ഭാഷാരീതി, ചിത്രങ്ങള്‍, പുസ്തകഘ 

ടന, രൂപകല്‍പന എന്നിവയില്‍ കാലാനുസൃതവും ശാസ്ത്രീയവുമായ മാറ്റം ദൃശ്യ 

മാണ്‌. കുട്ടികളുടെ സര്‍ഗ്ഗരചനകള്‍ക്ക്‌ പൊതുധാരയില്‍ ഇടം ലഭിച്ചു എന്നതും 

ആധുനിക കാലത്തുണ്ടായ നിര്‍ണ്ണായകമായ സംഭവമായി തന്നെ കണക്കാക്കേണ്ട 

തുണ്ട്‌. 

ബാലസാഹിത്ൃത്തിന്റെ പരിവര്‍ത്തനഘട്ടത്തില്‍ മുന്‍നിരയില്‍ നിന്ന എഴു 

ത്തുകാരനായിരുന്നു പി. നര്രദ്രനാഥ്‌ (1934-1991). കുട്ടികള്‍ക്ക്‌ വേണ്ടി രസകര 

ങ്ങളായ കഥകള്‍ പറഞ്ഞുകൊണ്ടാണ്‌ നര്ര്ദ്രനാഥ്‌ ബാലസാഹിത്ൃരംഗത്തേക്ക്‌ 

പ്രവേശിക്കുന്നത്‌. കുട്ടിക്കഥകളെ കേവലം ഒരു വിനോദോപാധിയായിട്ടല്ല; ഗൌരവ 

പൂര്‍ണ്ണമായ പ്രവര്‍ത്തനമായി നരേന്ദനാഥ്‌ കണ്ടു. അതുകൊണ്ട്‌ കുട്ടികളുടെ മന 

സ്സറിഞ്ഞ കഥാകാരന്‍, മിത്തിന്റെ ജനകീയവശങ്ങളെ ഏറെ ഉപയോഗപ്പെടുത്തിയ 

കഥാകാരന്‍ (എം എസ്‌ കുമാര്‍, 1991: 912 എന്നിങ്ങനെ നര്രേദ്രനാഥ്‌ വിശേഷി 

പിക്കപ്പെടുന്നു. 

42 ബാലസാഹിതൃശഗ്രന്ഥങ്ങള്‍ നര്രേന്ദനാഥിന്റേതായി പ്രസിദ്ധികരിക്കപ്പെട്ടി 

ട്ടുണ്ട്‌. മൂന്ന്‌ കയ്യെഴുത്തു പ്രതികളും ഗവേഷകന്‍ ലഭിക്കുകയുണ്ടായി.” 1960-1990 

കാലഘട്ടത്തില്‍ വിവിധ പ്രസിദ്ധികരണങ്ങളില്‍ നര്രേന്ദനാഥിന്റെ കഥകള്‍ പ്രസി 

ദ്ധീകരിച്ചിരുന്നു. ജനയുഗം ദേശാഭിമാനി എന്നീ ആകഴ്ചപതിപ്പുകളിലാണ്‌ 

സ്ഥിരമായി കഥകള്‍ എഴുതിയിരുന്നത്‌. ദേശാഭിമാനി ആഴ്ചപതിപ്പില്‍ ഉണ്ണിയേട്ടന്‍ 

എന്ന പേരില്‍ കുട്ടികളുടെ പംക്തി 1987 മുതല്‍ 1991 വരെ എഡിറ്റ്‌ ചെയ്ത, കുട്ടി 

കള്‍ക്ക്‌ രചനാപരമായി വഴി കാട്ടിയിരുന്നത്‌ നര്രേദ്രനാഥായിരുന്നു. അദ്ദേഹ 

ത്തിന്റെ മുഴുവന്‍ രചനകളെയും സൂക്ഷമമായി വിശകലനം ചെയ്താല്‍ 1960 

മുതല്‍ 1990 വരെയുള്ള മലയാളബാലസാഹിതൃത്തിന്റെ കൃത്യമായ ചിത്രം രേഖ 

പെടുത്താൻ കഴിയും.

ഈ പഠനത്തിന്റെ ലക്ഷ്യങ്ങള്‍ ഇങ്ങനെ സംഗ്രഹിക്കാം 

ലക്ഷ്യങ്ങള്‍: 

1. മലയാളത്തിലെ കുട്ടിക്കഥകളുടെ ചരിധ്രപശ്ചാത്തലം, പൊതുസ്വഭാവം, 

രചയിതാക്കള്‍ സ്വീകരിച്ച മന:ശാസ്ര്രസമീപനങ്ങള്‍ എന്നിവ 

കണ്ടെത്തുക. 

2. മാറിയ സാമുഹിക്രകമത്തില്‍ കുട്ടിക്കഥകളുടെ ആന്തരികവും 

ബാഹ്യവുമായ സവിശേഷതകള്‍ മുന്‍നിര്‍ത്തി നര്രേന്ദനാഥിന്റെ 

കുട്ടിക്കഥകളുടെ പൊതുസ്വഭാവം നിര്‍ണ്ണയിക്കുക. 

3. ബാലസാഹിത്യത്തില്‍ നിലനിന്നിരുന്ന പാരമ്പരാഗത മൂല്യ വ്യവസ്ഥയില്‍ 

നര്രേന്രനാഥ്‌ വരുത്തിയ മാറ്റങ്ങള്‍ കണ്ടെത്തി, അവയുടെ സാമൂഹികവും 

വിദ്യാഭ്യാസപരവുമായ പ്രസക്തി അടയാളപ്പെടുത്തുക. 

4. കുട്ടിക്കഥകളുടെ രചനയില്‍ നര്രേദ്രനാഥ്‌ സ്വീകരിച്ച ആശയങ്ങള്‍, 

ഭാഷാശൈലി, നിലപാടുകള്‍, ശിശുക്രേനദ്ദികൃത സമീപനം എന്നിവ 

വിലയിരുത്തുക. 

5. ചരിത്രത്തിലെ നിരവധി സാംസ്കാരിക പരിവര്‍ത്തനങ്ങള്‍ക്ക്‌ സാക്ഷ്യം 

വഹിച്ച നിളാതടത്തിലെ സാമൂഹികവ്യവസ്ഥയുടേയും ഉത്തരകേരളത്തില്‍ 

ഉരുത്തിരിഞ്ഞ സാംസ്‌കാരിക നവോത്ഥാനത്തിന്റേയും സ്വാധീനം 

പി.നര്രേനദ്രനാഥിന്റെ കുട്ടിക്കഥകളില്‍ എപ്രകാരം പ്രതിഫലിക്കുന്നു എന്ന്‌ 

കണ്ടെത്തുക. 

6. മലയാളത്തിലെ കുട്ടിക്കഥകളുടെ വര്‍ത്തമാനകാലം പഠനവിധേയമാക്കി 

ആധുനിക പ്രവണതകള്‍, പുതിയ എഴുത്തുകാരുടെ രചനാരീതി, കുട്ടിക 

ളുടെ രചനകള്‍ എന്നിവ വിലയിരുത്തുക.

0.2 ഗവേഷണത്തിന്റെ പ്രസക്തി 

കേരളത്തില്‍ രൂപം കൊണ്ട നാടോടിക്കഥകളും, ഇന്ത്യയുടെയും 

ലോകത്തിന്റെയും നാനാഭാഗത്തു നിന്നുമെത്തിയ നാടോടിക്കഥകളുടെ 

കേരളിയരൂപങ്ങളും വാമൊഴിരൂപത്തില്‍ പണ്ടുകാലം മുതലേ കേരളത്തില്‍ 

പ്രചരിച്ചിരുന്നു. ചാക്യാര്‍കൂത്തിലും കൂടിയാട്ടത്തിലും വിദുഷകന്‍ 

അവതരിപ്പിക്കുന്ന ഉപകഥകള്‍, മുറജപത്തില്‍ പങ്കെടുക്കുവാന്‍ പോകുന്ന 

നമ്പൂതിരിമാര്‍ യാത്രക്കിടയില്‍ പറഞ്ഞിരുന്ന പട്ടത്താനകഥകള്‍, കുഞ്ചന്‍ 

നമ്പ്യാരുടെ തുള്ളല്‍ കഥകളില്‍കാണുന്ന പേക്കഥകള്‍, പടയണിയിലെ 

പേക്കഥയും വിനോദവും, സംഘംകളിയിലെ കഥാഖ്യഠാനങ്ങള്‍, 

വടക്ക൯പാട്ടുകളിലേയും തെക്കന്‍പാട്ടുകളിലേയും കഥകള്‍, കൊട്ടാരത്തില്‍ 

ശങ്കുണ്ണി പകര്‍ത്തിയ ഐതിഹൃകഥകള്‍ എന്നിവയില്‍ വാമൊഴി പാരമ്പര്യത്തിന്‍റെ 

അംശങ്ങള്‍ കാണാം. ഇവയെല്ലാം ചേര്‍ന്നുണ്ടായ കഥാപ്രപഞ്ചം കേരളീയരുടെ 

കഥാകൌഈതുകത്തെ തൃപ്തിപ്പെടുത്തി വന്നു. 

മിഷനറിമാര്‍ വിദ്യാഭ്യാസക്രേനദ്രങ്ങളിലൂടെ പ്രചരിപ്പിച്ച ബൈബിള്‍ 

കഥകളും സാരോപദേശകഥകളും, ക്രമേണ ഈ പ്രസ്ഥാനത്തിലേക്ക്‌ ലയിച്ചു 

ചേര്‍ന്നു. കേവലം അനുകരണമായിട്ടല്ല; കുട്ടികളുടെ പ്രായം, വിദ്യാഭ്യാസം, 

ആചാരങ്ങള്‍ സാമുഹികമുല്യങ്ങള്‍ എന്നിവ മുന്‍നിര്‍ത്തി ബോധപൂര്‍വമുള്ള 

രൂപപ്പെടുത്തലായിരുന്നു ഇത്‌. നിര്‍മ്മാണഘട്ടത്തില്‍ ഇതൊരു സാമൂഹിക 

സംശോധനക്ക്‌ ( ) വിധേയമായിരുന്നു. പുരാണേതിഹാസങ്ങള്‍ 

വ്യാഖ്യാനിക്കുന്നിടത്ത്‌ ഇത്‌ വ്യക്തമായി കാണാം. കഥകളില്‍, ഒരു കഥാപാ്ത 

ത്തിന്റെ സ്വഭാവദൂഷ്യമോ, ലൈംഗികതയുടെ അതിപ്രസരമോ കടന്നുവരുന്ന 

സന്ദര്‍ഭങ്ങളില്‍ മനോധര്‍മ്മം അനുസരിച്ചു വേണ്ടതു കൂട്ടിച്ചേര്‍ക്കുകയും കഥയുടെ 

ഗതി മാറ്റുകയും ചെയ്യുക എന്നത്‌ കഥാകാരന്മാര്‍ കൃത്യമായി പാലിച്ചുവന്നിരുന്നു. 

ദേവ്വ്ര്ദ്രന്റെ കഥതന്നെയാണ്‌ ഇതിനുദാഹരണം. ഇതിഹാസകഥകളില്‍ കാണുന്ന 

ദേവ്വ്്രന്റെ സ്വാഭാവമല്ല കുട്ടിക്കഥകളില്‍ കാണുന്നത്‌. 

ഇങ്ങനെ സാഹിത്യപ്രപഞ്ചത്തില്‍ വിഛേദിക്കപ്പെട്ട ഒരു ശാഖയായി 

നിന്നിരുന്ന കൂട്ടികളുടെ കഥകള്‍ ഇന്ന്‌ സര്‍വലാൌകിക സാഹിത്യത്തിന്റെ ഭാഗമെന്ന

നിലയില്‍ സ്ഥിരപ്രതിഷഠ നേടിക്കഴിഞ്ഞിരിക്കുന്നു. പ്രായപൂര്‍ത്തിയായ ഒരു 

തലമുറ ഉപയോഗപ്പെടുത്തിയിരുന്ന ഗ്രന്ഥപരമ്പരകളില്‍ നിന്നും, വിഭിന്നദേശകാല 

ജനതകളുടെ സാഹിത്ൃത്തില്‍ നിന്നും ശിശുക്കളുടെ വളര്‍ച്ചാഘട്ടങ്ങളിലെ 

താല്‍പര്യങ്ങള്‍ക്കും വികസനത്തിനും വേണ്ടി ഒരുക്കുന്ന സാഹിത്യരൂപം എന്ന 

നിലയില്‍ കുട്ടിക്കഥകള്‍ യഥാകാലം മൂല്യനിര്‍ണ്ണയം ചെയ്യുപ്പെടേണ്ടതാണ്‌. 

കുട്ടിക്കഥകളുടെ അര്‍ത്ഥവും വ്യാപ്തിയും വിലയിരുത്തുന്നതിലൂടെ മാത്രമേ ഈ 

സാഹിത്യവിഭാഗത്തിന്റെ കാലികപ്പസക്തിയും ഭാവിയും നിശ്ചയിക്കാനാവു. 

ശാസ്ര്ര-പ്രതൃയയശാസ്ര്രങ്ങളുടെയും സാംസ്കാരിക പരിസരത്തിന്റെയും 

സ്വാധീനം കുട്ടിക്കഥകളില്‍ എപ്രകാരം ആവിഷകരിക്കപ്പെടുന്നു എന്നറിയുന്നത്‌ 

ബാലസാഹിതൃത്തിലെ” ദിശാഗതിനിയ്രന്രണത്തിന്‌ ഏറെ സഹായകരമാണ്‌. 

ബാലസാഹിത്ൃയരംഗത്ത്‌ 30 വര്‍ഷക്കാലം സജീവമായി പ്രവര്‍ത്തിച്ചിരുന്ന 

നര്രേ്ദ്രനാഥിന്‍െറ രചനകളെക്കുറിച്ച്‌ ഗൌരവമുള്ള പഠനങ്ങളൊന്നും ഇതുവരെ നട 

ന്നിട്ടില്ല. കേരളത്തെ രാഷ്ര്രീയമായി ഇളക്കിമറിച്ച ഒരു കാലഘട്ടത്തില്‍ കുട്ടി 

കള്‍ക്കു വേണ്ടി തൂലിക ചലിപ്പിച്ച നര്രേദ്രനാഥിന്‍െറ സമഗ്രസംഭാവനകള്‍ പഠന 

ത്തിന്‌ വിധേയമാക്കുക എന്നത്‌ ഒരു സുപ്രധാനമായ ദൌത്യമാണ്‌. 

നര്രേദ്രനാഥിന്‍െറ പ്രവര്‍ത്തനകാലം മലയാള സാഹിത്യത്തിലെ ഏറെ പരിവര്‍ത്ത 

നങ്ങള്‍ക്ക്‌ സാക്ഷ്യം വഹിച്ച കാലമാണെന്നതിനാല്‍ (1960 -1990) ഈ പഠനം മല 

യാള ബാലസാഹിത്ൃപ്രസ്ഥാനത്തിന്‍െറ വൃദ്ധിക്ഷയങ്ങള്‍ ഉള്‍പ്പെടുന്ന 

ചരിത്രരേഖയും, കുട്ടിക്കഥകളുടെ ഭാവിക്ക്‌ വഴികാട്ടിയുമായിത്തീരുമെന്ന്‌ പ്രതീക്ഷ 

യുണ്ട്‌. 

0.3 പൂര്‍വ്വകാല പഠനങ്ങള്‍ 

പുസ്തകങ്ങള്‍ക്ക്‌ കുട്ടികളുടെ മേലുളള അഗാധമായ സ്വാധീനമാണ്‌ ബാല 

സാഹിത്യത്തെ കുറിച്ച്‌ പഠിക്കാന്‍ ഗവേഷകരെ ച്ചേരിപ്പിക്കുന്നത്‌. ഒരു സമൂഹം 

വരും തലമുറയ്ക്കായി എന്തൊക്കെ കരുതി വെച്ചിട്ടുണ്ടെന്നും, അത്‌ എച്രകാര 

മാണ്‌ ചിട്ടപ്പെടുത്തിയിരിക്കുന്നത്‌ എന്നും, ഏതേത്‌ രീതികളിലാണ്‌ പകര്‍ന്നു 

കൊടുക്കുന്നത്‌ എന്നും അന്വേഷിച്ചറിയുക, ശാസ്ര്രീമായ സമീപനങ്ങളുടെ വെളി

ച്ചത്തില്‍ അവ വിലയിരുത്തുക, മാറ്റങ്ങള്‍ ഉള്‍ക്കൊണ്ട്‌ മാനദണ്ഡങ്ങള്‍ 

സൃഷടിച്ചെടുക്കുക തുടങ്ങിയവ പഠനത്തിന്‍െറ ഭാഗം തന്നെയാണ്‌. 

ബാലസാഹിത്യത്തിലെ ആദ്യകാല പഠനങ്ങള്‍ പ്രത്ൃയക്ഷപ്പെടുന്നത്‌ അവ 

താരികകളുടെയും, ആമുഖക്കുറിപ്പുകളുടെയും രൂപത്തിലാണ്‌. ഗ്രന്ഥം ഉള്‍ക്കൊ 

ള്ളുന്ന ആശയങ്ങളും പാരായണസവിശേഷതകളും വ്ൃക്തമാക്കുന്നതോടെപ്പം 

പ്രസ്തുത ഗ്രന്ഥം ബാലസാഹിത്യത്തില്‍ എവിടെ നില്‍ക്കുന്നു എന്ന രീതിയില്‍ 

ഒരു സ്ഥാനനിര്‍ണ്ണയവും ഈ കുറിപ്പുകളില്‍ കാണാം. ഇത്തരം 

വിലയിരുത്തലുകള്‍ പലപ്പോഴും സ്തുതിവചനങ്ങളും പുസ്തകം വാങ്ങാനും 

വായിക്കാനുമുള്ള പ്രചോദനക്കുറിപ്പുകളുമായി മാറുന്നു എന്നത്‌ പരിമിതിയായി 

നില്‍ക്കുന്നുവെങ്കിലും മറ്റു പഠനങ്ങള്‍ അന്യമായ മേഖലയെ സംബന്ധിച്ച്‌ ഇത്‌ 

പരമ്ര്രധാനമാകുന്നു. ഇവ കൂടി ഉള്‍പ്പെടുത്തിയാണ്‌ പൂര്‍വ്വകാല പഠനങ്ങള്‍ 

അടയാളപ്പെടുത്തുന്നത്‌. 

വിശ്വസാഹിത്ൃത്തിലെ മികച്ച 101 കഥകള്‍ എന്ന ഗ്രന്ഥത്തിന്‌ ഉറൂബ്‌ എഴു 

തിയ മുഖക്കുറി (1976) കുട്ടിക്കഥകളുടെ ദൌത്യം കൃത്യമായി വിശകലനം ചെയ്യുന്ന 

ഒരു പഠനത്തിന്‍െറ തലത്തിലേക്ക്‌ ഉയര്‍ന്നിട്ടുണ്ട്‌. സാംസ്കാരിക ജീവിതത്തിന്‍െറ 

പ്രഭാതകാലം മുതല്‍ക്കുതന്നെ കാര്യം പഠിപ്പിക്കാന്‍ കഥനം ഉപയോഗപ്പെടുത്തിയി 

രുന്നതായും അതീവ ഗഹനമായ ജ്ഞാനം പഠിപ്പിക്കാന്‍ പോലും കഥകള്‍ 

മാധ്യമമാക്കുക എന്ന സ്രന്രദായം ഭാരതത്തില്‍ നടപ്പിലിരുന്നതായും നചികേത 

സ്സിന്‍െറയും സത്യകാമന്‍െറയും കഥകളെ പരാമര്‍ശിച്ചുകൊണ്ട ഉറൂബ്‌ വ്യക്തമാ 

ക്കുന്നുണ്ട്‌. 

സ്റ്റേറ്റ്‌ ഇന്‍സ്റ്റിറ്റുട്ട ഓഫ്‌ എജുക്കേഷന്‍, തിരുവനന്തപുരം ബാലസാഹിത്യ 

പ്രസ്ഥാനം-ഒരു പഠനം എന്ന പേരില്‍ ഒരു പ്രബന്ധം പ്രസിദ്ധീകരിച്ചിട്ടുണ്ട്‌ (1976). 

വി.ശ്രീധരന്‍നായര്‍ തയ്യാറാക്കിയ ഈ ഗ്രന്ഥത്തില്‍ ബാലസാഹിതൃത്തിന്റെ 

ആവശ്യകത, ബാലസാഹിത്ൃയത്തിന്റെ വളര്‍ച്ച, ബാലസാഹിത്യം മലയാളത്തില്‍, 

വിവിധ ശാഖകള്‍, ഉപസംഹാരം എന്നിങ്ങനെ അഞ്ഞ! അദ്ധ്യായങ്ങളിലായി 

1976-വരെയുള്ള ബാലസാഹിത്ൃത്തെ പൊതുവായി അടയാളപ്പെടുത്തുന്നു. 

ബാലസാഹിത്യത്തിന്റെ നാള്‍വഴികള്‍ ഉള്‍പ്പെടുത്തി തയ്യാറാക്കിയ ഈ

ഗ്രന്ഥത്തില്‍ കുട്ടികള്‍ക്ക്‌ വേണ്ട സാഹിത്യകൃതികളുടെ നിലവാരം 

വിലയിരുത്താനോ സ്വതന്ത്രമായ കാഴ്ചപ്പാടുകള്‍ അവതരിപ്പിക്കാനോ ശ്രമിച്ചിട്ടില്ല. 

ശുരനാട്ട കുഞ്ഞന്‍പിള്ള (1978) കഥാസരിത്‌ സാഗരത്തെ പഠന വിധേയമാ 

ക്കിയിട്ടുണ്ട. ബഹുവിധ വിശ്വാസങ്ങളും ആചാരങ്ങളും ഹൃദയത്തെ ബന്ധിക്കുന്ന 

ജീവിതപ്രശനങ്ങളും തിങ്ങിനിറഞ്ഞ മഹ്ഹേന്ര്രജാലവിലാസം ഈ കഥകളെ സമ്മോ 

ഹനമാക്കുന്നതായി ലേഖകന്‍ അഭിപ്രായപ്പെടുന്നു. ഇതില്‍ ഉള്‍പ്പെടുന്ന ഐതി 

ഹ്ൃങ്ങള്‍, വീരകഥകള്‍, നാടോടിക്കഥകള്‍, സ്ഥലപുരാണങ്ങള്‍ തുടങ്ങിയവ ജിവി 

തത്തിന്‍െറ നാനാവശങ്ങളെയും സ്പര്‍ശിക്കുന്നു എന്നതാണ്‌ ഈ കൃതിയുടെ 

സര്‍വ്വജനാകര്‍ഷകത്വത്തിന്‍െറ കാരണമെന്ന നിഗമനത്തില്‍ ലേഖകന്‍ എത്തിച്ചേ 

രുന്നു. 

കേരളത്തില്‍ ബാലസാഹിത്യരചനക്കും പഠനത്തിനും സുശക്തമായ 

അടിത്തറയിട്ടത്‌ സംസ്ഥാന ബാലസാഹിത്യ ഇന്‍സ്റ്റിറ്റ്യൂട്ടാണ്‌. ഇന്‍സ്റ്റിറ്റ്യൂട്ട സംഘ 

ടിപ്പിച്ച ദേശീയസെമിനാറില്‍ അവതരിപ്പിച്ച പ്രബന്ധങ്ങളുടെ സമാഹാരം- 

' എന്താണ്‌ കുട്ടികളുടെ സാഹിത്യം” 1983-ല്‍ പ്രസിദ്ധീകരിച്ചിട്ടുണ്ട. ബാലസാഹി 

ത്ൃത്തെ സമഗ്രമായി കണ്ടുകൊണ്ട്‌ അതിലെ വിവിധ മണ്ഡലങ്ങളിലേക്കും, 

പിന്നിട്ട വഴികളിലേക്കും വായനക്കാരെ നയിക്കാന്‍ ഈ ഗ്രന്ഥത്തിന്‌ സാധ്യൃമാ 

കുന്നു. മലയാള ബാലസാഹിത്യവുമായി ബന്ധപ്പെട്ട പല പ്രബന്ധങ്ങളിലും 

ചരിത്രം തനിയാവര്‍ത്തനമായി മാറുന്നു എന്നത്‌ ഈ പഠനഗ്രന്ഥത്തിന്‍െറ പ്രധാന 

പരിമിതിയാണ്‌. 

കെ. ഇ. എന്‍. കുഞ്ഞഹമ്മദ്‌ (1987) ബാലസാഹിത്ൃത്തിലെ പ്രശനങ്ങള്‍ 

പഠനവിധേയമാക്കിയിട്ടുണ്ട. കുട്ടിക്കഥകള്‍ ഉപരിവര്‍ഗ്ഗത്തിന്‍െറ ചിന്തകളും 

മൂല്യങ്ങളും പ്രചരിപ്പിക്കാനുള്ള മാധ്യമമായി അധ:പതിക്കുന്നതെങ്ങനെ എന്ന്‌ കെ. 

ഇ എന്‍. ഈ പഠനത്തില്‍ വിശദമാക്കുന്നു. 

നര്രേദ്രനാഥിന്‍െറ കഥകളെ കുറിച്ച്‌ ആസാദ്‌ (1987) പ്രത്യേക പഠനം 

നടത്തി, നരേന്ദ്രനാഥിന്റെ കഥാലോകം എന്ന പേരില്‍ ദേശാഭിമാനി 

ആഴ്ച്ചപ്പതിപ്പില്‍ പ്രസിദ്ധീകരിച്ചിട്ടുണ്ട. നര്രേന്ദനാഥിന്‍െറ കഥകളെ സൂക്ഷമമായി

അപ്ഗ്രഥിച്ചുകൊണ്ട്‌ തയ്യാറാക്കിയ ഈ പഠനം എണ്‍പതുകളിലെ 

ബാലസാഹിത്യപ്രസ്ഥാനത്തിന്‍െറ കൃത്യമായ അടയാളപ്പെടുത്തല്‍ കൂടിയാണ്‌. 

നര്രേദ്രനാഥിന്‍െറ മരണാനന്തരം അനുസ്മരണപതിപ്പായി പുറത്തിറങ്ങിയ 

ദേശാഭിമാനി ആഴ്ചപ്പതിപ്പില്‍ (1991) നര്രേന്രനാഥിന്‍െറ ജീവിതവും, കൃതികളും 

സമഗ്രമായി വിശകലനം ചെയ്യുന്നു. എം. എസ്‌ കുമാര്‍, സി. ആര്‍ ദാസ്‌, മുഹമ്മ 

രമണന്‍, ഇയ്യങ്കോട്‌ ശ്രീധരന്‍, കാറളം ബാലകൃഷ്ണന്‍ എന്നിവര്‍ എഴുതിയ 

ലേഖനങ്ങള്‍ കഥാകാരന്‍െറ ശിശുഹൃദയജ്ഞാനം, സമീപനങ്ങള്‍, 

സാമൂഹികബോധം എന്നിവ തുറന്ന ചര്‍ച്ചയ്ക്ക്‌ വിധേയമാക്കുന്നുണ്ട്‌. 

രാമനാഥന്‍ കെ.വി. (1991) ബാലസാഹിത്യത്തിന്റെ ഉദ്ഭവവും വളര്‍ച്ചയും 

മലയാളത്തില്‍ എന്ന പേരില്‍ ഒരു പഠനപ്രബന്ധം തയ്യാറാക്കിയിട്ടുണ്ട കേരള 

സാഹിത്യഅക്കാദമി പ്രസിദ്ധികരിച്ച ഈ ഗ്രന്ഥത്തില്‍ മലയാളത്തിലെ 

ബാലസാഹിത്യത്തിന്റെ വികാസപരിണാമങ്ങളെ 17 അദ്ധ്യായങ്ങളായി തരംതിരിച്ച്‌ 

രേഖപ്പെടുത്തിയിരിക്കുന്നു. ബാലസാഹിത്യത്തിന്റെ ചരിത്രത്തെക്കുറിച്ചുള്ള 

സമഗ്രമായ അന്വേഷണവിവരങ്ങള്‍ ഈ ഗ്രന്ഥത്തിലുണ്ട്‌. എന്നാല്‍ 

വര്‍ത്തമാനകാലത്തെ ബാലസാഹിത്ൃത്തിന്റെ യഥാര്‍ത്ഥ ചിത്രങ്ങളോ 

അവലോകനമോ ഇതിലൂള്‍പ്പെട്ടിട്ടില്ല എന്നത്‌ ഈ പഠനത്തിന്റെ പരിമിതിയാണ്‌. 

ബാലസാഹിത്യ ഇന്‍സ്റ്റിറ്റ്യൂട്ട പ്രസിദ്ധീകരിച്ച ബാലസാഹിത്യം തത്വവും 

ചരിത്രവും (1995) എന്ന ഗ്രന്ഥം ഈ മേഖലയില്‍ ഒരു പുതിയ കാല്‍വെയ്പാണ്‌. 

കുട്ടിക്കഥകളുടെ ചരിര്രം, പാശ്ചാത്ൃയപ്രഭവസ്ഥാനങ്ങള്‍, കുട്ടിക്കഥയിലെ മന:ശാ 

സ്ര്രപരമായ സമീപനം എന്നിവ ഈ ഗ്രന്ഥത്തില്‍ വിശദമായി ചര്‍ച്ച ചെയ്യുന്നു. 

പുതിയ നൂറ്റാണ്ടിലെ കുട്ടിയെ മനസ്സില്‍ കണ്ടുകൊണ്ട്‌ ബാലസാഹിത്യകാരന്‍ 

തന്റെ രചനകളില്‍ വരുത്തേണ്ട മാറ്റങ്ങള്‍ ഇതില്‍ വ്യക്തമായി പ്രതിപാദിക്കുന്നു 

ണ്ട്‌. വിവര്‍ത്തനം ചെയ്ത പ്രബന്ധങ്ങളില്‍ കാണുന്ന വിവരണാത്മകത വിഷയ 

ത്തിന്റെ ഗൌരവം കുറയ്ക്കുന്നതായി അനുഭവപ്പെടുന്നു. 

വിദ്യാഭ്യാസത്തില്‍ ബാലസാഹിത്യം വഹിക്കുന്ന പങ്കിനെ 

അടിസ്ഥാനമാക്കി ഗ്രേസി അന്നാമ്മ (1998) പഠനം നടത്തി പ്രബന്ധം

തയ്യാറാക്കിയിട്ടുണ്ട്‌. ബാലസാഹിത്യകൃതികളുമായുള്ള നിരന്തരപരിചയം 

കുട്ടികളുടെ പഠനത്തെ ധനാത്മകമായി സ്വാധിനിക്കുന്നുവെന്ന നിഗമനത്തില്‍ 

ഗവേഷക എത്തിച്ചേരുന്നു. 

മാതൃഭാഷാസ്വീകരണത്തില്‍ പാഠ്യപദ്ധതിയുടെ പങ്ക എന്ന വിഷയത്തില്‍ 

പരമേശ്വരന്‍ വി. (2005) പ്രാഥമിക പഠനപ്രബന്ധം തയ്യാറാക്കി സമര്‍പ്പിച്ചിട്ടുണ്ട. 

ഭാഷാപാഠ്ൃയപദ്ധതി, മലയാള പാഠപുസ്തകങ്ങള്‍, ഭാഷാസ്വികരണത്തില്‍ 

കഥകളും, കവിതകളും ചെലുത്തുന്ന സ്വാധിനം എന്നിവ പരമേശ്വരന്‍െറ 

പഠനത്തില്‍ ഉള്‍പ്പെടുന്നു. 1996 വരെയുണ്ടായിരുന്ന മാതൃഭാഷാപഠനം കുട്ടിയുടെ 

സര്‍ഗ്ഗാത്മക തലം വേണ്ട്രത പരിഗണിച്ചിരുന്നില്ലെന്നും ഇത്‌ മലയാളിയുടെ 

വായനാശിലത്തേയും, ഭാഷാപഠനതാല്‍പര്യങ്ങളേയും പ്രതികൂലമായി 

ബാധിച്ചിട്ടുണ്ടെന്നും ഈ പഠനത്തില്‍ വ്ൃക്തമാക്കുന്നുണ്ട്‌. 

പ്രഭാകരന്‍ രയിരോത്ത്‌ കുന്നുമ്മല്‍ (2005) മലയാള ബാലസാഹിത്ൃയത്തെ 

കുട്ടികളുടെ മന:ശ്ലാസ്ര്രത്തെ ആസ്പദമാക്കി പഠനവിധേയമാക്കിയിട്ടുണ്ട്‌. 

കേരളസര്‍വകലാശാലയില്‍ നടന്ന ഈ പഠനത്തില്‍ മുതിര്‍ന്നവര്‍ക്ക്‌ 

ബാലസാഹിത്യം ആസ്ധാദ്യകരമായിത്തിരുന്നതിന്റെ ഘടകങ്ങളെ ആധുനിക 

മന:ശ്ലാസ്ര്ത സിദ്ധാന്തങ്ങളുടെ വെളിച്ചത്തില്‍ അപഗ്രഥിക്കുന്നു. ആദ്യകാല 

ബാലസാഹിത്യ കൃതികളെ കുറിച്ചുള്ള വിശേഷപഠനവും ഈ പ്രബന്ധത്തില്‍ 

ഉള്‍ക്കൊള്ളിച്ചിട്ടുണ്ട. 

വാസുദേവന്‍ നമ്പൂതിരി (2007) കുട്ടികളുടെ നാടകം വിശേഷപഠനത്തിന്‌ 

വിധേയമാക്കി പ്രബന്ധം തയ്യാറാക്കിയിട്ടുണ്ട. കഥയും നാടകവും തമ്മിലുള്ള 

ബന്ധം, കുട്ടിക്കഥകളെ നാടകമാക്കുമ്പോള്‍ ശ്രദ്ധിക്കേണ്ട ഘടകങ്ങള്‍, നാടകം 

ഒരു സാഹിത്ൃയരുപമെന്ന നിലയില്‍ കുട്ടികളില്‍ ചെലുത്തുന്ന സ്വാധീനം എന്നിവ 

ഈ പ്രബന്ധത്തില്‍ എടുത്തുപറയുന്നു. 

മറ്റു സാഹിത്യരൂപങ്ങളേക്കാള്‍ പിന്‍പന്തിയിലാണ്‌ ബാലസാഹിത്ൃത്തിന്‌ 

എന്നും സ്ഥാനം നല്‍കിയിട്ടുള്ളത്‌. ഇന്നത്തെ കുട്ടി നാളത്തെ പൌരന്‍ എന്നും 

മറ്റും ഉദ്ധരിക്കപ്പെടാറുണ്ടെങ്കിലും, ബാലസാഹിത്യത്തില്‍ ഗൌരവമുള്ള പഠനങ്ങള്‍

കുറവാണ്‌. സാഹിത്യചരിത്രത്തിലും ബാലസാഹിത്ൃത്തിന്‌ ഗുളികര്പായം 

സ്ഥലമേ നലകിയിട്ടുള്ളു.” (രാധിക.സി.നായര്‍, 1988: 48) എന്ന രീതിയിലുള്ള 

വിമര്‍ശനങ്ങള്‍ക്കിടയിലും നവാഗതരായ എഴുത്തുകാരുടെയും, എഴുത്തുകാരായ 

കുട്ടികളുടെയും രചനകള്‍ പ്രകാശനം ചെയ്യപ്പെടുന്നുണ്ട്‌. സംസ്ഥാന 

ബാലസാഹിത്യ ഇന്‍സ്റ്റിറ്റ്യൂട്ട, സ്റ്റേറ്റ്‌ ലൈപ്രറി കൌണ്‍സില്‍ എന്നിവയുടെ 

ആഭിമുഖ്യത്തില്‍ ബാലസാഹിത്യത്തെ കുറിച്ച്‌ ചര്‍ച്ചുകളും സംവാദങ്ങളും 

സംഘടിപ്പിക്കുന്നുണ്ട്‌. ബാലസാഹിത്യപ്രസ്ഥാനത്തിന്റെ ശോഭനമായ ഒരു 

ഭാവിയെയാണ്‌ ഇവയൊക്കെ സൂചിപ്പിക്കുന്നത്‌. 

ലഭ്യമായ പഠനങ്ങളും എത്തിച്ചേര്‍ന്ന നിഗമനങ്ങളും ഏറെ ഉള്‍ക്കാഴ്ച 

നലകുന്നതാണ്‌. മലയാള ബാലസാഹിത്യത്തിന്റെ പൊതുസ്വഭാവവും 

നര്രേന്ദനാഥിന്റെ കഥകളുടെ സവിശേഷതകളും വ്യക്തമായി പഠിക്കാന്‍ 

ഇവയെല്ലാം സഹായകമാവുന്നു. 

0.4 ഗവേഷണരീതി 

കുട്ടിക്കഥകളുടെ സവിശേഷമായ ഭാവങ്ങള്‍ തിരിച്ചറിഞ്ഞ്‌ 

നര്രേന്ദനാഥിന്റെ പ്രകാശിതവും അപ്രകാശിതവുമായ കഥകളെ കണ്ടെത്തുക, 

വിശേഷപഠനം നിര്‍വഹിക്കുക എന്ന ക്രമമാണ്‌ ഈ ഗവേഷണത്തില്‍ 

സ്വീകരിച്ചിരിക്കുന്നത്‌. ഇതിനായി കുട്ടിക്കഥകളുടെ പൊതുസ്വഭാവം, 

മന:ശാസ്ത്രപരമായ സമീപനങ്ങള്‍, ഭാഷ എന്നിവ പ്രത്യേകം 

പഠനവിധേയമാക്കുന്നുണ്ട്‌. മലയാളത്തില്‍ വിവിധ കാലങ്ങളില്‍ 

കുട്ടികള്‍ക്കുവേണ്ടി തയ്യാറാക്കപ്പെട്ട നാടോടിക്കഥാസമാഹാരങ്ങള്‍, 

വിവര്‍ത്തനങ്ങള്‍, പുനഃരാഖ്യാനങ്ങള്‍, സ്വത്ര്ത്രരചനകള്‍ എന്നിവയും 

കുട്ടികള്‍ക്കുവേണ്ടി രചിക്കപ്പെട്ടതല്ലെങ്കിലും കുട്ടികള്‍ക്ക്‌ പ്രിയപ്പെട്ടവ എന്നു 

കരുതുന്ന പഞ്ചത്ന്ത്രം കഥകള്‍, അറബിക്കഥകള്‍, ഗ്രീക്കുകഥകള്‍, കഥാസരിത്‌ 

സാഗരം, വിക്രമാദിത്യന്‍ കഥകള്‍ എന്നിവയും ഈ പഠനത്തില്‍ 

ഉള്‍പ്പെടുത്തിയിട്ടുണ്ട്‌. സാഹിത്യനായകന്മാരുടെ രചനകളെ അപഗ്രഥിക്കുവാനും 

അവയിലെ കുട്ടികളോടുള്ള സമീപനം വിലയിരുത്തുവാനും ശ്രമിച്ചിട്ടുണ്ട.

മലയാളത്തിലെ കുട്ടിക്കഥകളുടെ വികാസപരിണാമങ്ങള്‍ കൃത്യമായി 

വിലയിരുത്തുന്നതിനായി മൂന്നു ഘട്ടങ്ങളായി തിരിച്ചുകൊണ്ടുള്ള അപ്രധരഥന 

രീതിയാണ്‌ ഇവിടെ അവലംബിച്ചിട്ടുള്ളത്‌ 

1. പൂര്‍വ്വഘട്ടം (സ്വാതന്ത്രത്തിന്‌ മുമ്പ) 

സ്വാത്ര്ത്ര്യലബ്ധിക്ക്‌ മുമ്പ കുട്ടികള്‍ക്കായി രചിക്കപ്പെട്ടതും 

സമാഹരിക്കപ്പെട്ടതുമായ കഥകളാണ്‌ ഈ ഘട്ടത്തില്‍ ഉള്‍പ്പെടുത്തിയിരിക്കുന്നത്‌ 

പാഠപുസ്തകങ്ങളിലെ കഥകള്‍, സ്വത്രനത്രരചനകള്‍, അആകഴ്ചപ്പതിപ്പുകളിലെ 

ബാലവിഭാഗത്തില്‍ പ്രസിദ്ധികരിച്ച കുട്ടികളുടെ രചനകള്‍, പുനഃരാഖ്യാനങ്ങള്‍ 

എന്നിവ ഇവിടെ പഠനവിധേയമാക്കുന്നു. 

2, നവോത്ഥാനഘട്ടം (1947 മുതല്‍ 1997 വരെ ) 

സ്വാതന്ത്രയത്തിന്റെ ആദ്യത്തെ അമ്പതാണ്ടുകളില്‍ മലയാളത്തിലുണ്ടായ 

ബാലസാഹിത്യകൃതികളെയാണ്‌ ഈ വിഭാഗത്തില്‍ ഉള്‍പ്പെടുത്തിയിരിക്കുന്നത്‌. 

പുരോഗമന ചിന്തകളും, കുട്ടികളുടെ മന:ശാസ്ത്രവും പരിഗണിച്ചുകൊണ്ടുള്ള 

രചനകളുടെ കാലമാണിത്‌. സാഹിത്യനായകന്‍മാരായ ഉറൂബ്‌, എം.ടി, കാരൂര്‍, 

ലളിതാംബിക അന്തര്‍ജനം എന്നിവര്‍ കുട്ടികള്‍ക്ക്‌ വേണ്ടി എഴുതിയ കഥകളും, 

ബാലസാഹിത്ൃത്തെ കൂടുതല്‍ സൌഹാര്‍ദപരമാക്കും വിധം പചെറുകാട, 

നര്രേദ്രനാഥ്‌, മാലി, ടി.സി. ജോണ്‍ എന്നിവരുടെ രചനകളും ഈ 

ഘട്ടത്തിലാണുണ്ടായത്‌. ഇവ വിലയിരുത്തിക്കൊണ്ടാണ്‌ നവോത്ഥാനഘട്ടത്തെ 

അടയാളപ്പെടുത്തുന്നത്‌. നരേന്ദ്രനാഥിന്റെ സാഹിത്യജീവിതം പൂര്‍ണമായും 

ഉള്‍ക്കൊള്ളുന്ന ഘട്ടമാണിത്‌. ബാലസാഹിതൃത്തിലേക്ക്‌ നൂതനപ്രവണതകള്‍ 

കടന്നുവന്ന ഘട്ടം കൂടിയാണിത്‌. സാമൂഹ്യനീതി, കുട്ടികളുടെ അവകാശങ്ങള്‍, 

ബാലവേലക്കെതിരേയുള്ള സ്റ്റേറ്റിന്റെ നിലപാടുകള്‍, മതേതരത്വം എന്നിവ 

ഉള്‍ക്കൊണ്ടും അയിത്തം, വിവേചനം, വര്‍ഗ്ഗീയത, സാമൂഹ്യമായ അവഗണന 

എന്നിവക്കെതിരെ ശക്തമായ നിലപാടുകള്‍ സ്വികരിച്ചുകൊണ്ടും ബാലസാഹിത്യ 

രചനകള്‍ പുറത്ത്‌ വന്നത്‌ ഈ ഘട്ടത്തിലാണ്‌. സ്വാതന്ത്രത്തിന്റെ 

അമ്പതാണ്ടുകള്‍ ബാലസാഹിത്യത്തില്‍ എങ്ങനെ പ്രതിഫലിക്കുന്നു എന്ന

അന്വേഷണം കൂടിയാണ്‌ ഇതിലൂള്‍പ്പെടുന്നത്‌. നവോത്ഥാനഘട്ടത്തിലെ 

രചനകളും, സാഹിത്യനായകന്‍മാരുടെ ഇടപെടലുകളും ബാലസാഹിത്യ 

മേഖലയില്‍ സൃഷ്ടിച്ച മാറ്റങ്ങളും പ്രതികരണങ്ങളും ഈ ഘട്ടത്തില്‍ 

പഠനവിധേയമാക്കുന്നുണ്ട്‌. 

3. സര്‍ഗ്ഗാത്മക രചനാഘട്ടം 

കുട്ടികളുടെ ക്രിയാത്മകമായ രചനകള്‍ക്ക്‌ ഏറ്റവും അംഗീകാരം ലഭിച്ച 

കാലഘട്ടത്തെയാണ്‌ സര്‍ഗ്ഗാത്മക രചനാഘട്ടമെന്ന്‌ അടയാളപ്പെടുത്തുന്നത്‌. 

1997-ല്‍ കേരളത്തിലെ സ്‌കൂള്‍ പാഠ്യപദ്ധതിയിലുണ്ടായ മാറ്റവും അതിനു തുടര്‍ച്ച 

യായി നടന്ന സ്കൂള്‍ ലൈബ്രറികളുടെ നവീകരണവും കുട്ടികളുടെ സര്‍ഗ്ഗരചനക 

ളുടെ പ്രകാശനത്തിന്‌ വഴി തെളിയിച്ചു. കുട്ടികളുടെ രചനകളുമായി 

വിദ്യാലയങ്ങളില്‍ നിന്നും പതിപ്പുകളും മാസികകളും പുറത്തിറങ്ങി. 

മലയാളത്തിലെ ദിനപ്രതങ്ങള്‍ എല്ലാ ആഴ്ചയിലും കുട്ടികള്‍ക്കുവേണ്ടി പേജുകള്‍ 

മാറ്റിവെച്ചതും ഈ നവീകരണത്തിന്റെ തുടര്‍ച്ചയായിട്ടാണ്‌. ബാലസാഹിത്യത്തിലെ 

പരിവര്‍ത്തനത്തിന്റെ ഘട്ടമായി ഈ കാലത്തെ കാണാവുന്നതാണ്‌. 

മലയാളത്തിലെ ബാലസാഹിത്ൃയത്തെ സമഗ്രമായി വിലയിരുത്താന്‍ ഈ 

ഘട്ടവിഭജനം വഴി സാധ്യമായിട്ടുണ്ട്‌. 

നര്രേദ്രനാഥിനെ നേരിട്ടറിയാവുന്നവരും അദ്ദേഹത്തോടൊപ്പം 

സാഹിത്യരംഗത്ത്‌ പ്രവര്‍ത്തിച്ചവരുമായ നിരവധി വ്യക്തികളുണ്ട്‌. 

നര്രേന്ദനാഥിന്റെ വിധവ അമൃത നര്രേന്രനാഥ്‌, മക്കള്‍, സഹോദരീസഹോദരന്‍മാര്‍ 

എന്നിവരും ജീവിച്ചിരിപ്പുണ്ട്‌. ഇവരുടെയെല്ലാം സ്മരണകളും കുറിപ്പുകളും 

അവരുമായുള്ള അഭിമുഖങ്ങളും പഠനത്തിനുവേണ്ടി ഉപയോഗപ്പെടുത്തിയിട്ടുണ്ട്‌. 

നര്ര്ദ്രനാഥിനെക്കുറിച്ചും ബാലസാഹിത്യത്തെക്കുറിച്ചും പ്രസിദ്ധീകരിച്ച 

പഠനങ്ങളും ലേഖനങ്ങളും സൂക്ഷ്മമായി വിശകലനം ചെയ്തുകൊണ്ടുള്ള 

ഗവേഷണരീതിയാണ്‌ അവലംബിച്ചിരിക്കുന്നത്‌.

